
ՆԱԽԱԲԱՆ 

‹‹Մենք գալիս ենք աշխարհ, որպեսզի հասկանանք գեղեցկությունը, հաստատենք և 

ստեղծենք այն››: 

Վ.Ա.Սուխոմլինսկի 

 Արդի հարափոփոխ աշխարհում՝ տեղեկատվական, հաղորդակցական 

տեխնոլոգիաների առկայության պայմաններում, երբ աշխատաշուկան լեփ լեցուն է 

բազում նոր մասնագիտություններով, երիտասարդ կադրերով, յուրաքանչյուրիս համար 

հրամայական խնդիր է դարձել այդ զարգացումներին և փոփոզարգացմախություններին 

համընթաց քայլելը, մեր ոլորտում պահանջված անփոխարինելի լինելը, առաջ շարժվելը՝ 

հաղթահարելով ծառացած խնդիրները և իհարկե արձանագրելով նոր ձեռքբերումներ: 

Սոցաիալ-տնտեսական բնագավառում տեղի ունեցող բարեփոխումները 

ինքնստինքյան իրենց կնիքն են դնում մատաղ սերնդի կրթության և դաստիարակության 

վրա:Կրտսեր դպրոցի հիմնահարցերի լուծման գործընթացին նորովի մոտեցումը պետք 

է օգնի զարգացնել սովորողների մեջ եղած մտավոր, հոգևոր և ֆիզիկական սաղմերը, 

իրականացնել հետաքրքրություններն ու հակումները, մշակել անձնային բարոյական 

համոզմունքներ, պայմաններ ստեղծել ուսուցման բոլոր պարտադիր աստիճաններով 

հաջողությամբ անցնելու համար:  Այսօր պահանջված են ուրույն մտածողություն 

ունեցող, ստեղծագործ, վառ երևակայությամբ օժտված մասնագետներ, քանի որ 

բավարար չէ միակ ճիշտ լուծում ունեցող խնդիրներին արձագանքելը:Անհրաժեշտ են 

այլընտրանքային նորարական լուծումներ:Այսօր աշխարհում ստեղծագործական 

մտածողությանը մեծ դեր է տրվում:Եթե նախկինում շեշտը դրվում էր գիտելիքի վրա, 

ապա այսօր ավելի ու ավելի ընդգծվում է այն փաստը, որ կարևորը ոչ թե երեխային 

գիտելիքի շտեմարանի վերածելն է, այլ նրա մեջ գիտելիք քաղելու ունակություններ 

ձևավորելն ու զարգացնելն է, սովորել սովորեցնելն ու մտածել սովորեցնելը:Պետք է 

երեխային օժտել ստեղծագործելու որոշակի մեթոդիկայով, նրա մեջ ձևավորել և 

զարգացնել երևույթները նորովի անսովոր տեսանկյունից ներկայացնելու տեխնիկա: 

Ուստի իմ առջև դրեցի մի պարտականություն, նպատակ, որպեսզի իմ 

գործունեության ընթացքում կարողանամ ճիշտ ուղղորդել սաներին, խթանելու նրանց 

ստեղծագործական կարողություններին, վերաիմաստավորելու նրանց յուրաքանչյուրի 

գործունեությունը և ընտրեցի այս թեման:   

Հետազոտական աշխատանքի նպատակը՝  

Դպրոցահասակ երեխայի մոտ ստեղծագործական մտածողության զարգացմանն 

ուղղված հնարավոր միջոցների բացահայտում: 

Խնդիրը՝     

Ուսումնասիրել կրտսեր դպրոցականի ստեղծագործական մտածողության 

զարգացման ուղիները, դիտարկել և հիմնավորել հարցադրման մեթոդի 

արդյունավետությունը ուսուցման գործընթացում: 

Օբյեկտը՝   դասարան 

Միջոցը՝   ‹‹Հարց ու պատասխան››-ի մեթոդը, որպես աշակերտի ստեղծագործական 

մտածողության որակի բարձրացման միջոց: 

Գրականության ակնարկ 

Ստեղծագործական մտածողությունը մտածողության ձև է, որը խախտում է բոլոր 

պայմանագրերը:Ուշագրավ է, թե ինչպես է ի հայտ գալիս ստեղծագործական որոշումը, 

ինչ միջոցներով և ինչպիսի փուլերով: 

Տորրենսը գտնում է, որ ստեղծագործելու գործընթացը բաժանվում է խնդրի ընկալման, 

որոշման, արարման, վարկածի առաջացման և ստուգման, դրանց վերափոխման և 

արդյունքը գտնելու վրա: [1] 

Գ. Ուոլեսն առանձնացրել է ստեղծագործական գործընթացի չորս փուլ՝ 

● նախապատրաստում 

● ինկուբացիա 

● փայլատակում 

● առաջացող լուծման ստուգում  [2] 

Ստեղծագործելը ոչ միայն մտքերի գեներացիա է, խնդրի լուծում կամ նոր արդյունքի 

ստեղծում, այլ այդ գործընթացն անխզելիորեն կապված է ուրախության իմաստի 

ինտուիցիայի, ապրումակցման հետ: 

Ստենբերգը և Լյուբարտը նշում են, որ ստեղծագործելու համար անհրաժեշտ են վեց 

տարբեր, բայց փոխկապակցված ռեսուրսների ձուլում:Այդ ռեսուրսներն են՝ 

● ինտելեկտ 

● գիտելիք 

● կոգնիտիվ ոճ 

● անհատական գծեր 

● մոտիվացիա 

● արտաքին միջավայր  [3] 

______________________________ 

1.  Туник Е.Е., Тест Торренса. Диагностика креативности. Методическое рукаводство. СПб., Речь, 

2004, ст 5 

2.  Грецов А. Г., Тренинг креативности для старшеклассников и студентов. СПб., Питер, 2007,  

3. Creativity: from potential to realization, edited by Robert J. Sternberg, Elena L. Grigorenko, and Jerome 

L. Singer, 1st ed., 2004, p. 45-46 

Ուշագրավ է Մ.Նելկեի դիտարկումը ստեղծագործ անձի վերաբերյալ: Նա 

առանձնացնում է ստեղծագործ անձի յոթ որակներ, որոնք անձը կարող է զարգացնել իր 

մեջ. 

1. Ստեղծագործ անձը զգայուն է խնդիրների նկատմամբ:Առանձնահատուկ գծերն 

են՝ ճանաչում է խնդիրները, որպես այդպիսին, կասկածի տակ է դնում 

սովորականը, որոնում նոր հնարավորություններ: 

2. Մտածում է ճկուն. առանձնահատուկ գծերն են՝ ունի ‹‹մտածողական շատ 

ոճեր››, կողմնորոշվում է տարբեր ոլորտներում, ունի բազմակողմանի 

կրթություն:Ուշադրություն է դարձնում տարբեր հնարավորությունների 

վրա:Յուրաքանչյուր փոփոխության այդպիսի անձը արձագանքում է 

հետաքրքրությամբ և կենսուրախությամբ: 

3. Յուրօրինակ է. առանձնացնում է հեռացած կողմերը, մտածում է դիվերգենտ 

ձևով: 

4. Աշխատանքը նրան բավականություն է պատճառում: 

5. Կայուն է, համառ, եռանդուն: 

6. Վստահ է իր գնահատականներում: 

7. Կոմպետենտ է, ունի հատուկ գիտելիքներ: [4] 

Յա. Ա. Պոնոմարևի աշխատանքներում ստեղծագործությունը դիտարկվում է իբրև 

զարգացման, շարժման, փոփոխության հիմք:Նա գտնում է, որ ստեղծագործության 

էությունը հանգեցվում է ինտելեկտուալ ակտիվությանը, իր գործունեության 

կողմնակի արդյունքների նկատմամբ սենզիտիվությանը: [5]  

Հենց գործունեության կողմնակի արդյունքներն ունեն մեծ արժեք ստեղծագործող 

մարդու համար, քանի որ բովանդակում է նորույթ:Իսկ ոչ ստեղծագործող մարդու 

համար կարևոր են սոսկ ուղիղ, նպատակամետ արդյունքները, նպատակին հասնելու 

համար, այլ ոչ թե նորույթը: 

   Թորենսը գտնում է, որ ստեղծագործելու գործընթացը բաժանվում է խնդրի 

ընկալման, որոշման, արարման, վարկածի առաջացման և ստուգման դրանց 

վերափոխման և արդյունքը գտնելու փուլերի: [6]  

______________________________ 

4.  Нелке М., Техники креативности, М., Омега-Л, 2007,  ст 22-23 

5.  Пономарев Я. А., Психология творчества, Тенденции развития психологической науки, М., Наука, 

1976,  

6. Է.Թորենս, ‹‹Առաջադրելով ստեղծագործական տաղանդը›› 

 Ուսումնասիրելով ակադեմիական գրականությունը, կարելի է նկատել, որ շատ 

հոգեբաններ ստեղծագործական գործունեության կարողությունը կապում են առաջին 

հերթին մտածողության առանձնահատկությունների հետ: 

  Օր. հայտնի ամերիկացի հոգեբան Ջ. Գիլդֆորդը, ով զբաղվում է մարդու ինտելեկտի 

ուսումնասիրությամբ, պարզեց որ այսպես կոչված դիվերգենտ, տարբերվող 

մտածողությունը բնորոշ է միայն ստեղծագործ անհատներին:Ստեղծագործական 

մտածողության հիմքում ընկած է դիվերգենտ՝ տարբերվող մտածելակերպը, որը 

բնութագրվում է հետևյալ հիմնական հատկանիշներով՝ 

● Արագություն – անձի առավելագույն թվով մտքեր արտահայտելու ունակությունը, 

(այս դեպքում կարևոր է քանակը) 

● Ճկունություն – մեծ թվով գաղափարներ առաջ քաշելու ունակություն 

● Օրիգինալություն – նոր, ոչ ստանդարտ գաղափարներ մարմնավորելու  

ունակություն (սա կարող է դրսևորվել պատասխաններով, որոշումներով, որոնք չեն 

համընկնում ընդհանուրի կողմից ընդունվածների հետ): 

● Ավարտունություն՝ ունակություն գաղափարն ամբողջապես և անընդհատ 

կատարելագործելու, մինչև վերջնական արդյունքի հասնելը: [7] 

 

 

 

 

 

 

  

 

______________________________ 

7.  Ջո Փոլ Գիլդֆորդ, ‹‹Ինտելեկտի վերլուծություններ››, 1971թ. 

Ստեղծագործական մտածողության զարգացման ուղիները 

Ստեղծագործական մտածողությունը բաղկացած է պայմանական գաղափարական 

օրինաչափություններից դուրս գալու ունակությունից և հորինել խնդիրների լուծման 

կամ ինչ որ բան ստեղծելու նոր եղանակներից:Ստեղծագործական մտածողությունը 

սկսում է ի հայտ գալ զարգացման վաղ փուլերում, այսպիսով պետք է փոքրիկներին 

խրախուսել, խրախուսել նրանց մանկուց ստեղծագործ լինել, նրանց այլընտրանքներ 

տրամադրել, որպեսզի նրանք կարողանան ազատորեն արտահայտել իրենց 

անհատական կարողությունները՝ առանց ինքնամփոփ կամ ամաչելու զգալու: 

Մինչ այժմ ձևավորվել են հայեցակարգային հիմքեր և օբյեկտիվ նախադրյալներ 

մանկավարժական գործընթացում հիմնական դպրոցականների ստեղծագործական 

զարգացման խնդիրը ուսումնասիրելու համար:Ստեղծագործական բնույթի և 

ստեղծագործական երևույթների էության, շնորհալիության բացատրությունների 

որոնումը նպաստեց հիմնական հասկացությունների առաջացմանը ինչպես նաև 

գիտական դպրոցների ստեղծմանը:Երեխայի հոգեբանության և մանկավարժության 

պրակտիկայում դեռևս մեծ պահանջարկ ունի Պ.Տորրենսի ստեղծարարության 

թեստերը:Միևնույն ժամանակ նոր մոտեցումների որոնումը հանգեցնում է տարբեր 

փոփոխությունների, հարմարեցված և հեղինային տեխնիկական առաջացմանը: 

Օրինակ՝ ‹‹Նկարների ավարտում›› (Վ.Ն. Դրուժինինի հարմարեցում), հարադրման 

մեթոդների վերլուծություն (Օ. Մ. Դիաչենկո, Ա. Ի. Կիրիլովա, Ս. Մ. Չուրբանովա), խաղի 

օգտագործումը՝ որպես հետազոտական մոդել (Վ. Ն. Դրուժինին և Ն. Վ. Խազրատովա, Է. 

Ս. Էրմակովա), Ե. Թունիկի ստեղծագործական թեստերը, Ա. Ի. Սավենկովի կրտսեր 

դպրոցականների ընդհանուր շնորհալիության մանկավարժական ախտորոշման 

մեթոդները և այլն:Գիտնական Պ.Սմիթը (1983թ.) նշել է, որ եթե երեխաների 

ստեղծագործական զարգացման համար անհրաժեշտ է երեխաներին տրամադրել 

պարապմունքների նյութեր և նրանց աշխատելու հնարավորություններ տալ, 

խրախուսել երեխայի ստեղծագործական հետաքրքրությունները, անհրաժեշտ է ունենալ 

նաև ներքին հանգստություն և ազատություն: 

Բրիտանացի բժիշկ Էդվարդ դե Բոնոն առաջարկել է ստեղծագործելու և 

մտածողության ‹‹Վեց գլխարկների մեթոդիկան›› Ստեղծագործական գաղափարների 

հավաքագրման համար Ալեքս Ասբորնին մշակել է ‹‹Ուղեղային գրոհ›› մեթոդիկան:  

Հղում՝https://hy.wikipedia.org/wiki/%D5%8D%D5%BF%D5%A5%D5%B2%D5%AE%D5%

A1%D5%A3%D5%B8%D6%80%D5%AE%D5%A1%D5%AF%D5%A1%D5%B6_%D5%B

4%D5%BF%D5%A1%D5%AE%D5%B8%D5%B2%D5%B8%D6%82%D5%A9%D5%B5%

D5%A1%D5%B6_%D5%B4%D5%A5%D5%A9%D5%B8%D5%A4%D5%AB%D5%AF%D

5%A1%D5%B6%D5%A5%D6%80 

Հոգեբանության մեջ մի խումբ երեխաների օժտվածության և ստեղծագործական 

ունակությունների զարգացման բացահայտման համար կիրառվում է հոգեբան Զիվերտի 

‹‹Ստեղծագործական ունակությունների չափման›› թեստը: 

Թեստի հարցերի օրինակներն են՝ 

 ● թվարկել որևէ իրի կամ առարկայի օգտագործման հնարավոր եղանակները.  

● կազմել նոր բառեր՝ տրված բառից 

● շարունակել նախադասությունը 

● նկարել երևակայական պատկեր 

● գրել ասոցիացիաներ որևէ երևույթի հետ կապված 

 

 

 

 

 

 

 

 

 

 

 

 

 

 

 

https://hy.wikipedia.org/wiki/%D5%8D%D5%BF%D5%A5%D5%B2%D5%AE%D5%A1%D5%A3%D5%B8%D6%80%D5%AE%D5%A1%D5%AF%D5%A1%D5%B6_%D5%B4%D5%BF%D5%A1%D5%AE%D5%B8%D5%B2%D5%B8%D6%82%D5%A9%D5%B5%D5%A1%D5%B6_%D5%B4%D5%A5%D5%A9%D5%B8%D5%A4%D5%AB%D5%AF%D5%A1%D5%B6%D5%A5%D6%80
https://hy.wikipedia.org/wiki/%D5%8D%D5%BF%D5%A5%D5%B2%D5%AE%D5%A1%D5%A3%D5%B8%D6%80%D5%AE%D5%A1%D5%AF%D5%A1%D5%B6_%D5%B4%D5%BF%D5%A1%D5%AE%D5%B8%D5%B2%D5%B8%D6%82%D5%A9%D5%B5%D5%A1%D5%B6_%D5%B4%D5%A5%D5%A9%D5%B8%D5%A4%D5%AB%D5%AF%D5%A1%D5%B6%D5%A5%D6%80
https://hy.wikipedia.org/wiki/%D5%8D%D5%BF%D5%A5%D5%B2%D5%AE%D5%A1%D5%A3%D5%B8%D6%80%D5%AE%D5%A1%D5%AF%D5%A1%D5%B6_%D5%B4%D5%BF%D5%A1%D5%AE%D5%B8%D5%B2%D5%B8%D6%82%D5%A9%D5%B5%D5%A1%D5%B6_%D5%B4%D5%A5%D5%A9%D5%B8%D5%A4%D5%AB%D5%AF%D5%A1%D5%B6%D5%A5%D6%80
https://hy.wikipedia.org/wiki/%D5%8D%D5%BF%D5%A5%D5%B2%D5%AE%D5%A1%D5%A3%D5%B8%D6%80%D5%AE%D5%A1%D5%AF%D5%A1%D5%B6_%D5%B4%D5%BF%D5%A1%D5%AE%D5%B8%D5%B2%D5%B8%D6%82%D5%A9%D5%B5%D5%A1%D5%B6_%D5%B4%D5%A5%D5%A9%D5%B8%D5%A4%D5%AB%D5%AF%D5%A1%D5%B6%D5%A5%D6%80
https://hy.wikipedia.org/wiki/%D5%8D%D5%BF%D5%A5%D5%B2%D5%AE%D5%A1%D5%A3%D5%B8%D6%80%D5%AE%D5%A1%D5%AF%D5%A1%D5%B6_%D5%B4%D5%BF%D5%A1%D5%AE%D5%B8%D5%B2%D5%B8%D6%82%D5%A9%D5%B5%D5%A1%D5%B6_%D5%B4%D5%A5%D5%A9%D5%B8%D5%A4%D5%AB%D5%AF%D5%A1%D5%B6%D5%A5%D6%80

Գործնական համատեքստ 

‹‹Աշակերտը հաստատապես յուրացնում է միայն այն ժամանակ, երբ նա մտածում է. 

խորհենք այն մասին, թե ինչպիսի մտածողություն, վերլուծություն, զննման առարկա 

դարձնել այն, ինչն ուսումնասիրվում է տվյալ պահին, կամ շուտով կուսումնասիրվի››:  

 

Վ.Սուխոմլինսկի 

Հետազոտությունը անցկացրել եմ II դասարանում, որտեղ սովորում են 23 աշակերտ: 

Օգտագործել եմ հարցադրման մեթոդը, որպես աշակերտների ստեղծագործական 

մտածողությունը զարգացնող միջոց:Արդյունավետությունը ստուգել եմ 

ստեղծագործության շարունակում հնարի միջոցով: 

Ընթերցած նյութը կարող է խթան հանդիսանալ երեխաների ինքնուրույն 

ստեղծագործական գործունեության համար:Նրանք կմտածեն այդ երկի 

շարունակությունը, այսինքն՝ավարտը:Անկասկած ոչ բոլոր ստեղծագործություններն են 

հնարավոր շարունակել: 

Ես ընտրեցի Ռոլանդ Շառոյանի ‹‹Աշնան կիրակի›› ստեղծագործությունը, որի շուրջ 

կազմեցի հարցեր:Կամեցի ստեղծագործական մտածողության ունակություններ 

ձևավորելու իմ աշխատանքային ծրագիրը:Մշակեցի հարցեր, որոնք խնդրին տարբեր 

տեսանկյունից նայելու և մտածելու, երևակայելու հնարավորություն կտան, կօգնեն 

սովորողներին յուրովի իմաստավորել ուսումնասիրվող գաղափարները: 

Հարցադրման կիրառությունը դասավանդման գործընթացում ամենահզոր 

գործիքներից մեկն է, և դրանց ճիշտ կիրառությունը զգալիորեն կարող է ձևավորել, 

բարևրացնել ուսուցման որակը, զարգացնել ստեղծագործական մտածողություն: 

Քրիստին Չինը իր աշխատանքներից մեկում նշում է, որ իրական ուսուցում 

ապահովելու համար պետք է օգտագործել մարդու միտքը և ոչ թե հիշողությունը:Ըստ 

նրա դա բացահայտումների փուլ է, որտեղ հիմնական դերում աշակերտն է ոչ թե 

ուսուցիչը:Հարց ու պատասխանի մեթոդը աշակերտներին մակերեսային 

պատասխաններից տանում է դեպի երևակայական և ստեղծագործական մտքի 

զարգացում: 

Հայտնի է, որ կայծից կարող է հրդեհ բռնկվել:Ես կարծում եմ, որ հարցադրումը հենց 

այն կայծն է, որը պետք է զարկ տա աշակերտների երևակայությանը և ստեղծագործելուն: 

  

Հետազոտության ընթացքը 

Դասը ինձ համար ստեղծագործական գործընթաց է, որի ժամանակ և սովորեցնում եմ 

և սովորում աշակերտներից:Այս գործընթացը շատ բարդ և միևնույն ժամանակ շատ 

հետաքրքիր է, որի ժամանակ հանդիպում ենք այնպիսի բարդ խնդիրների, որոնց 

լուծումը պետք է գտնել նոր մեթոդներ կիրառելով, որպեսզի հասնենք 

վերջնարդյունքին:Երեխան նման է ջահի, որը պետք է վառվի, այլ ոչ թե դատարկ տակառ, 

որը պետք է լցնել: 

Հետազոտության համար ընտրել եմ տարրական դպրոցի 2-րդ դասարանի մայրենիի 

առարկան: 

Աշխատանքի ընթացքում խիստ կարևորել եմ հետևյալ սկզբունքների պահպանումը՝ 

 ● ստեղծել հոգեբանական բարենպաստ մթնոլորտ  

● դրսևորել ընդունող և խրախուսող վերաբերմունք 

● ոչ գնահատողական վերաբերմունք երեխայի յուրաքանչյուր պատասխանի համար 

Հետազոտությունը անցկացրել եմ երկու իրար հաջորդող դասերի ընթացքում: 

Աառաջին ժամին ընթերցեցինք դասանյութը:Մեկնողական և բառային 

առաջադրանքներ կատարելուց հետո աշակերտներին հանձնարարվեց շարունակել 

պատմության ավարտը:Նրանք գրի առան իրենց մտքերը:Հավաքել և ստուգել եմ բոլոր 

աշխատանքները: 

Պատմության ավարտը հորինելիս՝ հաշվի եմ առել հետևյալ չափանիշները՝  

● պատմության ամբողջականությունը 

● պատկերների պայծառությունն ու ինքնատիպությունը 

● անսովոր շրջադարձ և սյուժե 

● անսպասելի ավարտ 

2-րդ դասաժամին նորից անդրադարձել եմ նույն թեմային:Այդ դասին կիրառել եմ 

հարց ու պատասխանի մեթոդը:Նխօրոք կազմել էի հարցեր, այնպիսի հարցեր, որոնք 

պետք է խթանեին աշակերտների ստեղծագործական մտածողության զարգացմանը: 

Հարցերը առաջադրեցի աշակերտներին, նրանք սկսեցին մտածել, երևակայել և 

ստեղծագործել այդ հարցերի շուրջ, առաջարկել հնարավոր տարբեր լուծումներ՝ 

տեքստի շարունակությունը գրելու համար: 

Առաջադրում էի հարցերը, լսում աշակերտների պատասխանները, կարծիքները, 

քննարկում նրանց արտահայտած մտքերը՝ հնարավորինս սրելով նրանց 

դատողությունների տրամաբանությունը՝ խթանելով աշակերտների ակտիվությունը: 

Դասարանում տիրում էր հոգեբանական բարենպաստ մթնոլորտ՝ համաձայնելով 

դիմացինի կարծիքին կամ առարկելով՝ նրա խոսքը լսում էին մինչև վերջ: 

Երբ աշակերտներին առաջադրեցի հետևյալ հարցը՝ 

-Ի՞նչ կարող է լինել գառնուկին և Գևորգին գտնելուց հետո: Աշակերտները 

առաջարկեցին 3 տարբերակ՝ 

    1. Հայրիկը չմորթեց գառնուկին: 

    2. Հայրիկը չհասկացավ Գևորգին, մորթեց գառնուկին: 

    3. Գևորգը համաձայնվեց հայրիկի որոշման հետ՝ լսելով հայրիկի բացատրությունը:                  

Հարցերի միջոցով քննարկեցին տեքստի շարունակությունը 3 տարբերակների 

դեպքում:Հնչեցրեցի հետևյալ հարցերը, որոնք ընթացան մեկնաբանություններով. 

-Ի՞նչ կլինի, եթե գառնուկին չմորթի հայրիկը: 

-Ի՞նչ կլինի, եթե հայրիկը մորթի գառնուկին: 

-Ի՞նչ կլինի, եթե հայրիկը Գևորգի համաձայնությամբ մորթի գառնուկին: 

Մեկնաբանություններից հետո հանձնարարեցի գրել տեքստի շարունակությունը: 

Տվյալների մշակում և վերլուծում 

Այս առաջադրանքի միջոցով երևում է սովորողների ստեղծագործական 

ունակությունների մակարդակը: 

Հանձնարարություն կատարեցին 23 աշակերտ, բոլորն էլ գնահատվեցին ըստ 

առաջադրանքի գնահատման չափանիշների: 

I դասին 43 %-ը ունեցել են ստեղծագործական մտածողության ցածր 

ունակությունների մակարդակ, 47 %-ը միջին, 10 %-ը բարձր, իսկ հարց ու պատասխանի 

մեթոդի կիրառումից հետո  ցածր մակարդակ ունեցել է աշակերտների 21 %-ը, միջին 

մակարդակ 52 %-ը, իսկ բարձր մակարդակ 26 %-ը:Նայելով արդյունքներին տեսնում 

ենք, որ աշակերտների ունակությունների մակարդակը զգալի բարձրացել է:  

 

 

 

Դիագրամից երևում է,որ աշակերտների մակարդակը բարձրացել է: 

Ամփոփում 

1. Ստեղծագործական մտածողության զարգացման ուղղությամբ աշխատանքները 

պետք է տարվեն անընդհատ և դասապրոցեսում, և արտադասարանական 

գործունեության ընթացքում: 

    Ուսուցչի խնդիրն է աջակցել աշակերտի ստեղծագործական և երևակայական 

գաղափարների զարգացմանն ու իրականացմանը:Դասի պրոցեսում որքան շատ են 

ստեղծագործական մտածողությանը միտված աշխատանքները, այնքան արագ 

զարգանում է ստեղծագործելու կարողությունը, աշակերտը դառնում է ազատ, 

ինքնավստահ, ուսումնառությունը դառնում է հետաքրքիր: 

2. Մտածողությունը զարգանում է, երբ աշակերտը իր առաջ կոնկրետ նպատակ է 

դնում՝ լուծելու այս կամ այն խնդիրը, ուրեմն պետք է խնդրահարույց իրավիճակ, որից 

դուրս ելնելու համար անհրաժեշտ է մշակել տարբեր միջոցներ և ձևեր: 

3. Ստեղծագործական մտածողության զարգացումը նպաստում է աշակերտների 

անհատական կարողությունները ազատորեն արտահայտելուն՝ առանց ինքնամփոփ 

կամ ամաչելու զգալու:Երեխան աճում է ավելի մեծ վստահությամբ իր անձնական 

ունակությունների նկատմամբ, հավատում է իր ուժերին: 

Հետազոտական աշխատանքի հավելված 

Պլան 1 

Առարկա՝  Մայրենի 

Դասարան՝  2-րդ 

Ուսուցիչ ՝ Ս․  Պետրոսյ ան   

Թեմա՝ ‹‹Աշնան մի կիրակի օր›› 

Նպատակները 

1) Գիտելիքի համակարգ – Բառերի որոշակի քանակի ուղղագրություն: 

2) Կարողություններ և հմտություններ – Տարբերել հնչմամբ և գրությամբ տարբերվող 

բառերի ուղղագրությունը:Վանկատել բառերը:Հասկանալ կարդացած տեքստի 

բովանդակությունը:Բացահայտել տեքստի բովանդակությունը և նկարազարդման 

կապերը:Նյութի ուղղորդված և ընտրովի ընթերցում: 

Վերջնարդյունքներ - Աշակերտները կիմանան որոշ բառերի ուղղագրությունը: 

Կկարողանան տեքստից հանել ուղղագրական արժեք ունեցող բառերը:Կհասկանան 

տեքստի բովանդակությունը:Մեկնաբանելով կընթերցեն տեքստը՝ թափանցելով 

տեքստի ենթաշերտերը:Կկարողանան կատարել ընտրովի ընթերցանություն:Կգտնեն 

կից նկարի և դասանյութի միջև եղած ընդհանրությունները: 

 Անհրաժեշտ նյութեր և ռեսուրսներ – դասագիրք, ընտանի և վայրի կենդանիների 

նկարներով քարտեր: 

  Մեթոդներ – հարց ու պատասխան 

 

     

    Հարցերով ամփոփեցինք հին նյութը: 

                                            

   

Ուսուցչուհին ցույց է տալիսկենդանիների նկարներով քարտեր, աշակերտները ասում 

են որ կենդանիներն են ընտանի, որոնք՝ վայրի:Քննարկում են ընտանի կենդանիների 

օգուտի մասին: 

- Դուք ունե՞ք կենդանիներ: 

- Ինչպե՞ս եք խնամում նրանց: 

Դասի ընթացքը  

 

ԽԹԱՆՄԱՆ ՓՈՒԼ 

- Ինչո՞ւ ենք մենք նրանց պահում: 

- Ի՞նչ օգուտ են տալիս մարդուն: 

Կատարում ենք դասանյութի հատվածաբար ընթերցում, մեկնաբանվում                                        

է յուրաքանչյուր հատված: 

   Բառային և տեքստային աշխատանք կատարելուց հետո աշակերտներին 

հանձնարարում եմ շարունակել ստեղծագործությունը: 

Հետադարձ կապ – քառաբաժանով 

 

Տնային աշխատանք  - հանձնարարել դասանյութը սովորել վարժ կարդալ 

Պլան 2 

Առարկա՝  Մայրենի 

Դասարան՝  2-րդ 

Ուսուցիչ ՝ Ս․  Պետրոսյ ան   

Թեմա՝ ‹‹Աշնան մի կիրակի օր›› 

Նպատակները 

1) Գիտելիքի համակարգ – Բառերի որոշակի քանակի ուղղագրություն:Վանկ, 

միավանկ, բազմավանկ բառեր:Ձայնավորների վանկարար արժեքը: 

2) Կարողություններ և հմտություններ – Ճանաչել բառերի արտասանության և 

գրության համապատասխանությունը:Տարբերել հնչմամբ և գրությամբ տարբերվող 

բառերի ուղղագրությունը:Բացահայտել տեքստի բովանդակությունը, 

ենթատեքստը:Բարձրաձայն ընթերցել նյութը:Պատասխանել տրված 

հարցերին:Տրված թեմայով նկարագրական և պատմողական բնույթի խոսք 

կազմել:Ստեղծագործաբար կիրառել ձեռք բերած գիտելիքները: 

3) Արժեքային համակարգ – Ինքնուրույն աշխատանքով իր հետաքրքրությունները 

բավարարելու ձգտում: 

Վերջնարդյունքներ - Կիմանան որոշ բառերի ուղղագրությունը:                                       

Կիմանան ձայնավորի վանկարար արժեքի մասին:Ճիշտ ուղղագրությամբ կգրեն 

դասանյութում ներառված ուղղագրական արժեք ունեցող բառերը:Կպատասխանեն 

տրված հարցերին:Կընթերցեն նյութը շարունակելով և ընտրովի:Կքննարկեն տեքստի 

շուրջ կազմած հարցերը:Ստեղծագործաբար կգրեն տեքստի շարունակությունը:   

 Անհրաժեշտ նյութեր և ռեսուրսներ – դասագիրք, տետր, գրիչ: 

  Մեթոդներ – հարց ու պատասխան 

 

     

    1. Հարցերով քննարկել տեքստը: 

2. Կատարել շարունակելով և ընտրովի ընթերցանություն: 

3. Բառային աշխատանք կատարել: 

4. Բնութագրել Գևորգին: 

Դասի ընթացքը  

5. Զրույց կազմակերպել բովանդակության շուրջ՝ վերլուծություններ և 

եզրահանգումներ կատարելու, երևակայությունն ու ստեղծագործական միտքը 

զարգացնելու նպատակով: 

- Ի՞նչ պատկերներ տեսաք տեքստը ընթերցելիս: 

- Ի՞նչու Գևորգը գառնուկին արձակեց և քշեց ձորը: 

- Ինչո՞ւ Գևորգը գնաց Գառնուկի հետ: 

- Ի՞նչ կարող էր լինել գառնուկին և Գևորգին գտնելուց հետո: 

- Ի՞նչը ուրախություն կպատճառեր Գևորգին: 

- Ի՞նչը կտխրեցներ Գևորգին: 

- Հայրիկը ինչպե՞ս վարվեր, որ չտխրեցնի Գևորգին և մորթեր գառնուկին: 

Այս հարցերը առաջադրելուց, պատասխանները լսելուց և քննարկելուց հետո 

հանձնարարել գրել տեքստի շարունակությունը: 

Ձևավորող Գնահատում 

Տնային աշխատանք  - հանձնարարել տեքստը պատմել 

